
4
Kumpulan Fokus

Anis Aniza Awi dan Puteri Fadzline Muhamad Tamyez

PENGENALAN

Setiap kajian kualitatif memerlukan satu atau lebih kaedah pengumpulan 
data. Kaedah pengumpulan data yang paling biasa digunakan dalam kajian 
kualitatif adalah temu bual dan kumpulan fokus. Bab ini akan membincangkan 
kumpulan fokus atau focus group. Apakah kumpulan fokus? Dalam keadaan 
apa kaedah ini sesuai digunakan? Masalah praktikal apa yang harus 
dipertimbangkan sebelum dan semasa menjalankan perbincangan kumpulan? 
Bagaimana kaedah ini dianalisis? Maka, bab ini akan meneliti konsep kaedah 
Kumpulan Fokus (KF) secara terperinci, kronologi perkembangan kumpulan 
fokus, fungsinya dan perbandingan KF dengan kaedah kajian lain, kelebihan 
dan cabaran menjalankan KF, dan teknik untuk menjalankan kaedah kajian ini.

KONSEP KUMPULAN FOKUS 

Terma KF boleh dikaitkan dengan perbincangan kumpulan terbuka dan 
mendalam selama 1-2 jam demi meneroka sekumpulan masalah tertentu pada 
topik yang telah ditentukan (Wilkinson, 1998). Agar dan MacDonald (1995) 
pula menggambarkan KF seperti perbualan secara spontan, melalui setiap 
individu menyumbang idea dan buah fikiran antara satu sama lain (Sim & 
Waterfield, 2019). KF ini biasanya terdiri daripada lima hingga lapan peserta 
dan diadakan di bawah bimbingan beberapa fasilitator (Robinson, 1999). 
Secara ringkasnya, terdapat beberapa jenis perspektif yang wujud dalam KF: 

Kajian Longitudinal

Idasuzana Idris, Mohd Awang Idris, Puteri Fadzline Muhamad Tamyez dan  
Siti Nadya Zynuddin

PENGENALAN

Kajian longitudinal merupakan kajian yang melibatkan pengukuran berulang 
daripada kumpulan individu yang sama dalam jangka waktu tertentu. Tiada 
jumlah masa mutlak yang ditetapkan untuk kajian longitudinal kerana ia 
bergantung kepada matlamat kajian dan kesesuaian fenomena yang ingin 
diukur. 

Terdapat pelbagai definisi yang menggambarkan kajian longitudinal. Taris 
et al. (2021) misalnya menjelaskan bahawa “Data longitudinal melibatkan 
pengukuran berulang, sekurang-kurangnya satu pemboleh ubah, dan tidak 
semestinya membenarkan inferens sebab akibat”. Namun, Wang et al. 
(2017) pula berpandangan data perlu dikumpulkan dalam jangka masa yang 
“bermakna”. Perbezaan antara kedua-dua definisi ini adalah disebabkan oleh 
Wang et al. (2017) tidak menumpukan klausa berkenaan membuat kajian yang 
melibatkan pengukuran berulang, sebaliknya perbandingan antara individu 
dalam tempoh jangka masa “bermakna”. Ini adalah disebabkan ada kajian 
longitudinal yang hanya menggunakan jeda masa yang singkat, dan ada pula 
menggunakan masa bertahun-tahun.

Secara umumnya, kebanyakan kajian longitudinal dilakukan adalah 
bersebab oleh dua keadaan, iaitu pertama bagi tujuan mengesan perubahan, 
dan kedua, bagi tujuan menghindar ralat statistik yang berlaku diakibatkan oleh 
kajian rentas (Shadish, Cook, & Campbell, 2002). Dalam kedua-dua keadaan 
ini, baik untuk melihat perubahan atau menghindar ralat statistik, ia sebenarnya 
lebih merujuk kepada keupayaan kajian longitudinal bagi mengesan sebab 
akibat sesuatu fenomena (Taris et al., 2021). 

